
 Hitz beste 

Anjel Lertxundi 

Koartadarik ez 

Seguru nago ikusi zuenak gogoratuko duela filma. Polanskirena da eta torturatu duten neska bat du protagonista. Neskak ikusten ez duen militar musika zale pasionatu batek izen bat eskatzen dio behin eta berriro. Neska bere senargaia salatu gabe libratuko da, eta bikotea toki aparte batera joango da bizitzera torturak ahanzteko. Gau batez, errepidean galduta topatu duen gizon batekin agertzen da senargaia etxean. Ondo hezia da gizona, atsegina. Neskak, ordea, ahotsa ezagutzen dio: Franz Schuberten Herio eta neskatxa hain sentimen handiz jotzen zuen torturatzailea da. 

Fikzioa izango da, baina pelikula ikusi eta gero, nola entzun Schubertena barneko zimikorik gabe? 

Jakin berri dugu Estatu Batuetako polizia militarrak Eminem, Metallica, AC/DC edo Bruce Springteen-en hainbat kantu baliatzen dituela Guantanamoko torturetan. 

Berria jakin eta gero, nola entzun kantuok? 

Inozentziak ez du koartadarik. 

